
				এই পাতাটির মুদ্রণ সংশোধন করা প্রয়োজন। 
দ। আচ্ছা, পরে সকলই জানিতে পারা যাইবে । ভাল, সুরেন্দ্ৰ - নাথের মৃতদেহ কখন কিরূপে অপহৃত হইয়াছে, সে সম্বন্ধে আপনি কিছু অনুমান করিয়া বলিতে পারেন ? কোন পথ দিয়াই বা মৃতদেহটা এমন নির্বিঘ্ৰে লইয়া গেল ?
'গ। আপনার বাগানের মধ্য দিয়া বাহির করিয়া লইয়া গিয়াছে।
দ। বাগানের মধ্য দিয়া যে, মৃতদেহ লইয়া গিয়াছে, তাহা আমিও জানি। বাগান পার হইয়া মৃতদেহ অপহরণকারীরা যে গলিপথে ঢুকিয়াছিল, তাহাও আমি, জানি। কিন্তু, সে গলি ছাড়াইয় তাহারা কোন পথে গিয়াছে, তাহার ত কোন ঠিক হইতেছে না।
গ। তাহারা পূৰ্ব্ব হইতেই একখানা গাড়ী ঠিক করিয়া রাখিয়াছিল।
বড় রাস্তায় পড়িয়া সেই গাড়ীতে মৃতদেহ চালান করিয়াছে।
দ। কেমন করিয়া। আপনি এমন অনুমান করিতেছেন ?
গ। কারণ আছে। সেদিম রাত্রে বেশ এক পশলা বৃষ্টি হইয়া গিয়াছিল—বোধ হয়, আপনার স্মরণ আছে। সেই বৃষ্টির জলে রাস্তায় যেরূপ কাদা হইয়াছিল, তাহাতে আমি গাড়ীর চাকার দাগ বেশ স্পষ্ট দেখিতে পাইয়াছি।
দ। আপনি তাহা অনুসরণ করিয়া দেখিয়াছিলেন ?
গ। চেষ্টার ক্রেটা করি নাই, কিন্তু সে অনুসরণে কোন ফল হয় নাই। চৌরাস্তায় যাইয়া দেখিলাম, সেখানে সে দাগ অন্যান্য গাড়ীর চাকার দাগের সঙ্গে মিশাইয়া গিয়াছে। এমন অসম্ভব কেস আমার হাতে আর কখনও পড়ে নাই-সকলই যেন একটা ভৌতিক-রহস্ত বলিয়া বোধ হইতেছে। বাস্তবিকই, ব্যাপার দেখিয়া আমাকে যেন হতভম্ব হইয়া পড়িতে হইয়াছে। কে জানে, লাস চুরি করিয়া কাহার কি লাভ হইবে ?

